
GOUVENE CUOMO ANONSE PLIS PASE $900 MIL DOLE NAN FINANSMAN POU TRAVAY REPARASYON
BARAJ POU KONTWOLE INONDASYON YO

8 Pwojé te Jwenn Finansman Anba Pwogram NY Works

Jodi a, Gouvéné Andrew M. Cuomo te anonse uit baraj nan Eta New York pral resevwa $905.000 dola
nan finansman anba pwogram NY Works pou pwojé amelyorasyon pou rezoud pwoblem inondasyon.
Finansman an pral sévi pou peye travay plan pou sét baraj, epi yon pwojé te resevwa yon kontra pou
komanse konstwiksyon an sezon loton sa a.

Gouvene Cuomo di konsa, “Nan dénye kek ane yo, rejyon ki nan eta a te anba gwo ouragan ak tanpet, sa
ki te montre akle nou bezwen modeénize ak amelyore enfrastrikti nou yo. Anba pwogram NY Works, seri
finansman sa a pral sipote pwojé amelyorasyon baraj enpotan pandan y ap kreye djob epi kreye aktivite
ekonomik. Sa ki enpotan, envestisman sa yo pral ranfose mwayen nou pou kontwole epi evite
inondasyon, epitou pou pi byen pwoteje kominote nou yo pandan anpil ane k ap vini.”

Kek nan pwoje yo se de lod travay yo Department of Environmental Conservation (DEC) (Depatman
Pwoteksyon Anviwonman) ak State Office of General Services (OGS) (Biwo Sevis Jeneral Eta a) akode, ak
sis lod travay DEC ak Dormitory Authority of the State of New York (DASNY) (Administrasyon Dotwa New
York) akode.

Men keék nan travay espesyal ki dwe fét: monte wote kék baraj pou ogmante kapasite estokaj dlo tanpet
yo; ranfose epi re-grade dig yo; enstale pwoteksyon pou kontwole ewozyon; agrandi kanalizasyon epi
ajoute van soti; epi enstale nouvo pasaj idwolik.

Manm Komisyon DEC, Joe Martens, di konsa, “Pwogram New York Works te bay finansman pou pwoje
enpotan pou modénize enfrastrikti kontwol inondasyon nan New York epi pou pwoteje kominote yo ki
nan eta a. Gouveneé a te kreye New York Works pou satisfé bezwen lokal yo pi vit jan pwoje sa yo
montre, travay enpotan ap fét pou amelyore entegrite baraj yo epitou pou amelyore kontwol
inondasyon an.”

Yo bay lod travay yo pou pwoje ki endike anba la yo:

« Taylor Pond Dam, Town of Black Brook, Konte Clinton - $135.000 dola (plan) — CHA Consulting
Engineers (DEC/OGS). Etandi travay la gen ladan monte wote baraj la pou estoke dlo tanpét yo, ajoute
kanalizasyon pou fuit epi enstalasyon pwoteksyon. Konstwiksyon an pwograme pou sezon ane 2014.

¢ Marcell Rothe Dam, Town of Kent, Konte Putnam -- $271.443 dola (konstwiksyon) — Arold
Construction Co. (DEC/OGS). Etandi travay la gen ladan rekonstwiksyon estrikti tiyo soti pou repare nivo
dlo istorik yo, ajoute materyel dig siplemanté pou amelyore estabilite baraj la, agrandi tiyo soti yo epi
bay yon devéswa oksilyé pou ekoulman. Travay la pwograme pou komanse nan mwa septanm.

¢ White Pond Dam, Vilaj Kent, Konte Putnam -- $102.804 dola (plan) — Dewberry Goodkind
(DEC/DASNY). Etandi travay la gen ladan ranplasman estrikti tiyo soti ki la deja, ajoute dig pou amelyore
estabilite baraj la. Konstwiksyon an pwograme pou ane 2014.

¢ Warner Dam, Vil Jamestown, Konte Chautauqua -- $67.672 dola (plan) — Stantec Consulting Services
(DEC/DASNY). Etandi travay la gen ladan re-pentire baryé ki sal anpil, ranplasman kontwol barye a,
reparasyon beton epi plasman pwoteksyon pou repare zon ki wonje yo. Konstwiksyon an pwograme pou
komanse nan mwa septanm.

¢ Avon Marsh Dam, Vil Avon, Konte Livingston -- $58.230 dola (plan) — Stantec Consulting Services
(DEC/DASNY). Etandi travay la gen ladan ranplasman estrikti tiyo soti ki la deja, plasman pwoteksyon
nan zon ki wonje yo, epi ajoute dig pou amelyore estabilite baraj la. Konstwiksyon an pwograme pou
komanse sezon loton sa a.

* Papish Pond Dam, Vilaj Cincinnatus, Konte Cortland -- $63.934 dola (plan) — O’Brien & Gere Engineers
(DEC/DASNY). Etandi travay la gen ladan ranplasman estrikti tiyo soti ki la deja, ak plasman materyel dig
pou amelyore estabilite baraj la. Konstwiksyon an pwograme pou kobmanse nan mwa septanm.

¢ Hatchery Dam, Vilaj Constantia, Konte Oswego -- $115.959 dola (plan) — O’Brien & Gere Engineers
(DEC/DASNY). Etandi travay la gen ladan ranplasman estrikti baraj la okonplé ak pasaj idwolik ki anba
Hatchery Road. Konstwiksyon an pwograme pou ane 2014.

¢ Alder Lake Dam, Vilaj Hardenburgh, Konte Ulster — $495.180 dola (plan) — Dewberry Goodkind
(DEC/DASNY). Etandi travay la gen ladan agrandisman estrikti soti baraj la epi plasman pwoteksyon nan
zon bej ki wonje yo. Konstwiksyon an pwograme pou ane 2014.

